
Teknikkeqarnermut, Aatsitassarsiornermut Avatangiisinullu ataatsimiititaliap februar-ip 12-ani 2019 
ileqquusumik ataatsimiinnerani imaqarniliaq 01/2019 

 

 
 
 
  
 
 

QEQQATA KOMMUNIA 

www.qeqqata.gl 
Telefon 70 21 00 
Telefax 70 21 77 
qeqqata@qeqqata.gl 

 
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Allaffeqarfimmiit paasissutissiineq 

Imm. 03 2018-imi december-ip 31-ani Sisimiuni Maniitsumilu Teknikkimut, pilersuinermut 

sanaartornermullu qaammammut nalunaarusiaq 

Imm. 04 Sanaartorfigissaanermut aningaasaaliissutinik agguataarineq 

Imm. 05 Kulturikkut illorsuup Nipilersornermik ilinniarfilerlugu Atuakkanillu 

atorniartarfilerlugu allilerneqarnissaanut immikkut aningaasaliissuteqartoqarnissaanik 

qinnuteqaat 

Imm. 06 Kangerluarsunnguamut ikaartarfimmi pisuinnaat ikaartarfiannik pilersitsinissamut 

missingersuutit pillugit missingersuutitigut nuutsinissamik immikkullu 

aningaasaliisoqarnissaa pillugu qinnuteqaat 

Imm. 07 Illumik eriagisassamik ingutserineq 

Imm. 08 Portusooq-mi torersaaneq 

Imm. 09 Paasissutissiineq, Kalaallit qimmiinik qimuttunik allamiunik akusaaratarsinnaaneranik 

pasilliineq 

Imm. 10 Tamalaat 

 

  



Teknikkeqarnermut, Aatsitassarsiornermut Avatangiisinullu ataatsimiititaliap februar-ip 12-ani 2019 
ileqquusumik ataatsimiinnerani imaqarniliaq 01/2019 

 
 

 

2 

QEQQATA KOMMUNIA 

www.qeqqata.gl 
Telefon 70 21 00 
Telefax 70 21 77 
qeqqata@qeqqata.gl 

Ataatsimiinneq videokonferenci atorlugu ingerlanneqarpoq aallartillunilu nal. 08:30 
 
 
Peqataasut: 
 
 
Siumut  

Sofie Dorthe R. Olsen 
 
Nalunaaruteqarlutik peqataanngitsut: 
Karl Lyberth 
 
Nalunaaruteqaratik peqataanngitsut 
Gideon Lyberth 

 

Imm. 01  Oqaluuserisassat akuersissutigineri 

Tamalaani Emilie Olsen aqquserngit tamarmik pisuffissaqarnissaanut apeqquteqarpoq. 
 
Sofie Dorthe R. Olsen ataatsimiititaliat teknik- miljø aamma Erhverv og turisme Qaqortorsuarmut 
angalanissaq apeqqutigivaa. 

Oqaluuserisissat akuersissutigineqarput. 
 

Imm. 02 Allaffeqarfimmiit paasissutissiineq 

Emilie Olsenip nivattarneq pillugu aputit aqqusernit sinaanut katersorneqartarnera ulorianarnerarpaa. 
 
Niels Mønsted akivoq Entreprenørpladsimut saaffiginnittoqartassasoq, privatit aputaajaasarput 
kommunillu aputit katersussukkat piiartussaavaat. 
 
Ataatsimiititaliap kaammattuutigivaa aputaajaneq pillugu inuit biilertullu eqqarsaatigalugit 
isumannaannerusumik aputaajaasoqartassassoq. 

Imm. 03 2018-imi december-ip 31-ani Sisimiuni Maniitsumilu Teknikkimut, pilersuinermut 
sanaartornermullu qaammammut nalunaarusiaq. 

 
Journalnr. 06.01.02 
 
Pissutsit atuuttut 
Atuineq / isertitat atuiffinnut ataasiakkaanut ukiumut tamarmiusumut agguataarneqanngilaq. 
 
Atuiffik 2 – Teknikkimut tunngasut: Sisimiut - Maniitsoq 
 
TEKNIKKEQARFIK SISIMIUT - MANIITSOQ Budget Tillæg Omplac. Bevilget Rest Forbrug
Kt. Kontonavn (1.000 kr) (1.000 kr) (1.000 kr) (1.000 kr) (1.000 kr) i %
20 AQQUSERNIT,IKAART.TUMMEQQAT 8.145 0 -935 7.210 6.732.423 478 93,4
21 SALIINEQ APUTAAJAANERLU 8.947 0 -105 8.842 7.302.835 1.539 82,6
22 PISUUSSUTIT UUMASSUSILLIT 396 0 -123 273 314.310 -41 115,1
23 KOMMUNIP INGERLATSIVII ASSIGIINNGITSUT 4.868 0 334 5.202 4.664.143 538 89,7
24 KOMMUNIP ILLUUTAANIK -2.277 0 353 -1.924 -2.402.265 478 124,9
25 QATSERISARTOQARNEQ 8.475 0 2.000 10.475 9.592.368 883 91,6
27 TEKNIKKIKKUT INGERLATAT ALLAT 12.728 107 -82 12.753 13.117.606 -365 102,9
2 TEKNIKKEQARFIK 41.282 107 1.442 42.831 39.321.421 3.510 91,8

Forbrug

Sisimiuni Maniitsumilu Teknikkimut tunngatillugu tamakkiisumik missingersuutinit 42.831 mio. 
koruuninit atuineq 91,8 procentimiippoq. 
 
Taamaalilluni atuiffik 2-p ataani atuiffik 20-mut 0,935 mio. koruunit nuunneqarput. Atuiffik 2 ataani 
"kuuffissuarnik ingerlatsineq" inissisimavoq, piffissamilu matumani ingerlasoq, tamannalu nuussinerni 
eqqarsaatigineqarnikuuvoq.  
Atuiffik 21-mut Aputaajaaneq 2019-ip aallartinnerani annertuallaarsimanngilaq, atuinerullu tamanna 
takutippaa. 
Aputaajaasarneq pillugu entreprenørinik pingasunik kommuni decembarimi isumaqatigiissusiorpoq. 
Sisimiut immikkoortunut pingaarnernut sisamanut agguataagaavoq, tamarmillu 
suliariumannittussarsiuunneqarnikuullutik. Isumaqatigiissutit 2019-imi juunip aallaqqaataata tungaanut 
atuupput. 
Atuiffik 22-mut ukiuni kingullerni perlerussinnaanermut akiuussutissanik kapuuilluni aammalu 
qimmiutilinnut paasisitsiniaalluni suliaqarsimanerit, qimmilerisumit piffissamik annikinnerusumik 
atuinerunermik malitseqarnnikuuvoq. 2019-imi decembarimi Sisimiuni, Kangerlussuarmi, Sarfannguani 
Itillimilu qimminik tamanik chip atorlugu meqqilersuinermik kommuni aallartitsinikuuvoq. Tamatuma 
malitsigaa akunnernik piffissamik annertunerulaamik atuineruneq, matumani sanilerissamut 
suleqataasussamik - chip atorlugu meqqilersuinermut ilinniartitsinermi - immikkut 
sulilersitsisoqarnikuummat. 
Atuiffik 23-mut Kalaalimineerniarfik ilaavoq. Tuniniaavimmi tunisassatut missingersuutaasunut 95 
procentimi inissisimavoq, aningaasanngorlugu 200t koruunit missaanik tunisakinnerulluni, tunisassatut 
naatsorsuutigisatut missingersuutaasunit 4.2 mio. koruuninit. 
Nunaqarfinni illuni sullissivinni ataatsimoorussanillu sannavinni atuinikinnerusoqarpoq, tamatumalu 
malitsigaa atuinerup appasinnerunera.  
Ingerlatsinermi aningaasartuutit amigaataannik attartortitsinermilu isertitassaraluit amigaataannik, atuiffik 
2-mi ingerlatsinermut atuiffinnit 2016-imi novembarimi atuiffik 24-mut nuussisoqarnikuuvoq. 
2016-imi novembarimi atuiffik 2-mi ingerlatsinermut atuiffinnit atuiffik 25-mut aningaasanik 
nuussisoqarnikuuvoq. Atuiffik 25 Qatserutaasivik - Upalungaarsimanermut pisortap ataani 
inissisimavoq. 

Atuiffik 27-mut Asfalterineq, 2019-imi asfaltiliorfimmik nutaamik ikkussuinermit 
sunneqqaneqarnikuuvoq. Asfaltiliorfik nutaaq pillugu sanaartornissamut suliamut atatillugu 
ingerlatsinermut atuiffimmi atuinerup malitsiginikuuaa, pilersaarutaanngitsunut 
aningaasartuuteqarneruneq. Aningaasartuutaanerusut taakku atuiffik 27-27-10 asfaltiliorfimmit 
tiguneqarput.  Taakku saniatigut asfalterinermi maskiinatigut annertuumik aserfallatsaaliilluni 
misissuivigineqarput. 
 
Atuiffik 6 – Pilersuinermut tunngasut: Sisimiut - Maniitsoq 
 
PILERSUIVIIT SISIMIUT - MANIITSOQ Budget Tillæg Omplac. Bevilget Rest Forbrug
Kt. Kontonavn (1.000 kr) (1.000 kr) (1.000 kr) (1.000 kr) (1.000 kr) i %
66 EQQAAVEQARNEQ -243 0 -102 -345 -1.037.680 693 300,8
68 PILERSUINERIT ALLAT 3.987 0 660 4.647 5.159.317 -512 111,0
6 PILERSUIVIIT 3.744 0 558 4.302 4.121.637 180 95,8

Forbrug

Sisimiuni Maniitsumilu pilersuinermut tunngatillugu tamakkiisumik missingersuutaasuniit 4,3 mio. 
koruuniniit atuineq 95,8 procentiuvoq. 
 
Atuiffik 66-02 - eqqagassalerineq, eqqaavinnik imaarsinermut suliamut innuttaasunut akiligassiissutit 
siumoortumik tunniunneqartarput - tamatuma atuinermik paatsuunganarsinnaasumik takutitsisarpoq. 
Atuiffik 68-imut ikuallaavik eqqagassalerinerlu ilaapput. 
Atuiffik 68-imut kiassaateqarfinnit tunisat missingersuutaasunit 65 procentimiipput. Tamatuma malitsigaa 
atuiffimmi atuivallaartoqalaarnera. Suliffeqarfinnit eqqakkanut isertitat ukkatarineqarnikuupput, 
eqqagassanullu tunniussanut akiligassiissutissat pitsaanerusumik tulleriiaarneqartalernikuullutik. 
Tamanna missingersuutaasunit annertunerusunik isertitsinerulerfiuvoq - kiassaateqarfinniilli 
isertitassaagaluanut matussutaanngitsumik. 
 
Atuiffik 7 – Sanaartornermut tunngasut: Sisimiut - Maniitsoq 
 
SANAARTORNERMUT TUNNGASUT Budget Tillæg Omplac. Bevilget Rest Forbrug
Kt. Kontonavn (1.000 kr) (1.000 kr) (1.000 kr) (1.000 kr) (1.000 kr) i %
70 SANAART.TUNNGASUT 26.975 19.343 0 46.318 28.261.267 18.057 61,0
71 SANAART. ALLAFFEQARFIK 3.728 742 0 4.470 3.224.709 1.245 72,1
72 SANAART.TUNNGASUT TEKNIKIMUT TUNNG. 39.999 31.026 -2.264 68.761 32.548.642 36.212 47,3
73 SANAART.TUNNGASUT 500 117 0 617 815.712 -199 132,2
74 SANAART.TUNNGASUT ILAQUTARIINNERMUT 10.000 1.883 0 11.883 349.365 11.534 2,9
75 SANAART.TUNNGASUT ATUARF.KULTUR 43.300 29.940 0 73.240 22.426.682 50.813 30,6
76 SANAART.TUNNGASUT PILERS.TUNNGASUT 5.500 1.615 0 7.115 6.986.558 128 98,2
77 SANAART.TUNNGASUT NUNAGISSAANEQ 8.500 14.104 264 22.868 1.298.379 21.570 5,7
7 SANAARTORNERMUT TUNNGASUT 138.502 98.770 -2.000 235.272 95.911.314 139.361 40,8

Forbrug

 
Sisimiuni Maniitsumilu Sanaartornermut tunngasut tamakkiisumik missingersuutaasuniit 235.272 mio. 
koruuniniit atuineq 40,8 procentiuvoq. 

Innersuussut  
Teknikkimut Avatangiisinullu immikkoortortap Teknikkeqarnermut, Aatsitassarsiornermut 
Avatangiisinullu ataatsimiititaliamut innersuussutigaa, Sisimiunut Maniitsumullu Teknikkimut, 
Pilersuinermut Sanaartornermullu nalunaarusiaq 2018-imi december-ip 31-aneersoq tusaatissatut 
tiguneqassasoq. 
 
Aalajangiineq 
Tusaatissatut tiguneqarpoq 
 
Ilanngussaq 
2018-imi december-ip 31-ani oqimaaqatigiisitsineq. 

Imm. 04 Sanaartorfigissaanermut aningaasaaliissutinik agguataarineq 

Journal nr. XX.XX.XX 
 
Tunuliaqutaq 
2019-imut missingersuutinut ukiunullu missiliuteqarfinnut kommunalbestyrelsi sanaartorfigissaanermut 
aningaasaliissutinik immikkoortitsivoq. 2019-imut aningaasaliissutit 7 mio. koruuniupput, 2020-miillu 8 
mio. koruunit immikkoortinneqarlutik. Kommunimut tamarmut sanaartorfigissaanermut 
aningaasaliissutinik pingaarnertut agguaasssinissaq pisariaqartinneqarpoq. 
 
2018-imi decembarip aqqarngani Aningaasaqarnermut ataatsimiititaliaq nalinginnaasumik 10/2018-imik 
ataatsimiinnermini, Sisimiuni C15-imut aamma A26-mut kommunip pilersaarusiorfigineqarnerani 
tapiliussaq nr. 19-itut sanaartorfigissaaneq pillugu suliamik suliaqarpoq. Teknikkeqarnermut, 
Aatsitassarsiornermut Avatangiisinullu ataatsimiititaliamit innersuussutigineqarsimavoq, 2019-imut 
2020-mullu sanaartorfigissaanermut aningaasaliissutit tamakkiisumik atorneqassasut, tamatumalu 
saniatigut Maniitsumi Ungusivimmik sanaartorfigissaanissamut 5,2 mio. koruuninik ilassutitut 
aningaasaliisoqarnissaanik qinnuteqarluni. Aningaasaqarnermut ataatsimiititaliamit suliaq 
Teknikkeqarnermut, Aatsitassaarsiornermut Avatangiisinullu ataatsimiititaliamut utertinneqarpoq. 
 
Maleruagassat tunngavissat 
Sanaartorfissagissaaneq, pisortat kuuffeqarfinnut aqqusersuutaat aamma pisortat aqqusiniutaat pillugit 
Inatsisartut inatsisaat nr. 16, 17. november 2010-imeersoq 
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 
november 2010-imeersoq 
Namminersorlutik Oqartussat kommunillu akornanni sanaartorfigissaanermut isumaqatigiissutini 
allassimavoq, innaallagissamut, imermut kiassarnermullu Nukissiorfiitigut Namminersorlutik Oqartussat 
akisussaasuusut, kommunilu aqqusernginut asfalterinernullu akisussaasuusoq. 
 
Pissutsit atuuttut 
Illoqarfiup ineriartortinneqarnissaanut kommunip pilersaarusiorneqarneratigut nunatanik nutaanik 
immikkoortitsisoqarpoq, malitsigisaanillu sanaartorfigissaanermik pisariaqartitsisoqalerluni. 
Sisimiuni Akiani A22-mi, A23-mi, A26-mi, A30-mi, C8-mi kiisalu C15-imi najugaqarfissanut, 
allaffeqarfissanut suliffeqarfissanullu sanaartornissaq ukkatarineqarluni, Heliportikup eqqaani B8-milu 
Kangerluarsunnguamut aqqut sinerlugu inuussutissarsiutinik ineriartortitsinissaq kiisalu A53-imi 
Umiivitsiap naanerani najugaqarfissiat ilinniartullu inissaat ukkatarineqarput. 
Maniitsumi Ungusivimmi A7-imi kiisalu Heliportikup eqqaani A18-imi najugaqarfissianut kiisalu 
mittarfiup tunuatungaani B12-imi inuussutissarsiuteqarfiit ukkatarineqarput. 
Kangerlussuarmi mittarfiup kujataatungaani immikkuualuttumi A7-mi najugaqarfinnut immikkoortumi, 
pingaarnertut najugaqarfiit ataavartumik sanaartorneqarput. 
 
2018-imut missingersuutinut, ukiuni siuliini aningaasat atunngitsuukkat ilanngullugit, atuiffik 77-imut 
sanaartorfigissaanermut 22,9 mio. koruunit nuunneqarput. 
Matumani nunaqarfinnut aqqusineqarnikkut suliniutinut atuiffik 72-imut inissinneqarlutik, ilaatigut 
Atammimmut. 
Taamatullu atuiffik 72 aqqutsigalugu kuuffissuarnut aningaasaliissutitigut immikkoortortat 
kuuffissualersorneqarput, taamaaliornikkut najugaqarfiit kuuffissualersunnginninerini sanaartukkat 
ineriartortinneqarlutik. Maniitsumi heliportikumut tamanna aamma atuuppoq. 

Atuilluartuunissakkut kingunerisinnaasai 
Illoqarfiit ineriartorneri ilutigalugit sanaartorfigissaasoqarnissaa atuilluartuuneruvoq.  
 
Aningaasaqarnikkut allaffisornikkullu kingunerisinnaasai 
Ukiuni tulliuttuni sanaartorfigissaanermut annertuumik suliaqarfiusussanut marluusunut, tassaallutik 
Sisimiuni Akiani A26-mi C15-imilu najugaqarfissatut/qiterisaqarfimmillu nunatanut kiisalu Maniitsumi 
Ungusivimmi A7-imi najugaqarfissamut nunatamut pingaarnertut aningaasaliissutit agguataarneqarnissaat 
pisariaqarpoq. Suliniutinut marluusunut missiliuuteqarpoq, taakkulu kommunimut 13,0 mio. koruuninik 
aammalu 10,6 mio. koruuninik aningaasartuuteqarfiunissaat naatsorsuutigineqarpoq. Tamatuma saniatigut 
innaallagissamut, imermut kiassarnermullu Nukissiorfiit akiliuteqartussaavoq, Maniitsumilu 
kiassaateqarfimmit ingerlanneqartussaamat akisunerusussaalluni. 
 
Aningaasaliissutinik ilassuteqartoqanngippat, 2019-2020-p ingerlanerani sumiiffinni marluusuni 
sanaartorfigissaanerup naammassineqarnissaanut aningaasaliissutit amigarput. Qaartiterutaasiviup 
nunataata eqqaani inuussutissarsiorfissatut nunatap ukiuni arlaqartuni ingerlanneqarluni 
sanaartorfigissarneqarnissaa siunnersuutigineqarpoq, taamaalillunilu immikkoortortaq 2021-mi aatsaat 
naammassineqarluni. Siusinnerusukkut takuneqartareerportaaq, missingersuutinut ukiunullu 
missiliuteqarfinnut sanaartorfigissaanissamut aningaasaliissutigineqartut tamakkiisumik atorneqarneq 
ajortut. 
 
Eqitsimmi tullinnguuttutigut sanaartorfigissaanissamut aningaasaliissutit 7 aamma 8 mio. koruunit 2019-
imut 2020-mullu immikkoortinneqarput, 2021-milu 3,8 mio koruuniugallartinneqarlutik. Piffissamilu 
kingusinnerusukkut 2021-mi ukiunullu tulliuttunut aningaasaliissutit politikkikkut 
isummerfigineqarnissaat pilersaarutigineqarluni. 
 

Atuiffiup 
normua 

Atuiffiup taaguutaa 2018 2019 2020   2021 2021 

77-12 Inuutissarsiorfik, Heliportikoq B8, 
Sisimiut (KPT 24 tapiliussaq) 

3.000     

77-15 Najugaqarfik A26, Qiterisaqarfik C15, 
Akia, Sisimiut (KPT 19) 

504 +7.000 +6.000   

77-18 Najugaqarfik/ilinniartunut inissiat A53, 
Eqavimmut-Qiviarfik, Sisimiut (KPT 46) 

2.641     

77-19 Umiarsualivimmi aqquserngup 
allanngortinneqarnera, Sisimiut 

1.417     

77-98 Najugaqarfissat Akia A30 aamma 
Qiterisaqarfik C8, Akia, Sisimiut (KPT 
25) 

4.000      

 Aqqusineq pingaarneq, Akia, Sisimiut 0  +200 X X 
77-00 Najugaqarfissiaq, A7, Ungusivik, 

Maniitsoq (KPT 35) 
5.426 +2.600 +2.600   

77-30 Inuussutissarsiorneq B12, 
qaartiterutaasivik, Maniitsoq 

5.880 -2.600 -1.200  +3.800  

 Najugaqarfissaq A19, Savimmut, 
Maniitsoq 

0   X X 

 Aqqusineq pingaarneq, Illoqarfiup 
immikkoortua nutaaq, Maniitsoq 

0  +200 XX  XX  

 Najugaqarfissaq, A7, Kangerlussuaq 
(KPT 26) 

0  +200  X 

77-50 Ataatsimoorussat   7.000 8.000  8.000  8.000  
 Katillugit      

 
Allaffeqarfiup naliliinera 
Allaffeqarfik naliliivoq, sanaartorfigissaanermut aningaasaliissutinik ataavartumik 
aaqqiissuteqartarnikkut, sanaartorfigissaanermut aningaasaliissutinik eqaatsumik aqutsinikkut, 
nunaminertanik sanaartorfigissaaviusussanut piumaneqartunut tunngatillugu pitsaanerusumik 
sanaartorfigissaasoqarsinnaaneranik periarfissiissaaq. 
Allaffeqarfik nalilivortaaq, Namminersorlutik Oqartussat (Nukissiorfiit) kommunillu akornanni sulianik 
nammagassanillu agguataarinerup pisariillisaaneq, immikkoortumi sukkanerusumik pitsaanersusumillu 
aqutsisoqarsinnaaneranik periarfissiissasoq. 
 
Allaffeqarfik naliliivoq, qaninnerusoq isigalugu immikkut aningaasaliissuteqartoqartariaqartoq, 
taamaalillunilu Sisimiuni Akiani A26-mi C15-imilu, Maniitsumi Ungusivimmi A7-imi kiisalu 
Kangerlussuarmi A7-mi sanaartorfigissaasoqarsinnaassalluni. 
Ungasinnerusoq isigalugu kujataata tungaani Akiani aqquserngup kangisinnerusumik alliliineq, nunatanik 
nutaanik ammaassissaaq. Maniitsumi Iliveqarfiup Kangerliumanera kaajallallugu aqqusineq, nunatanik 
sanaartorfissanillu nutaanik ammaassisuussaaq. 
 
Innersuussut 
Teknikkeqarnermut, Aatsitassarsiornermut Avatangiisinullu ataatsimiititaliamut kiisalu 
Aningaasaqarnermut ataatsimiititaliamut allaffeqarfik innersuussivoq 
 
siuliani sanaartorfigissaanermut aningaasaliissutit immikkoortinneqarnissaat akuersissutigineqassasoq 
 
Aalajangiineq 
Ungusivimmi nunagissaanissamut Nukissiorfiit immikkoortitsisimannginnerat pillugu kommuni 
akiliigallassaaq, taarsigassaappullu. 
 
Innersuussutigineqartoq akuersissutigineqarpoq. 
 
Ilanngussat 
1. 2018-imi decembarip aqqarngani Aningaasaqarnermut ataatsimiititaliap nalinginnaasumik 

10/2018-issaanik ataatsimiinnerani imm. 3-mut imaqarniliaq 
2. Nunatat sanaartofigissagassanut nunap assingi, matumani kommunip pilersaarusiorfigineqarnerani 

tapiliussatut innersuussinerit (KPT). 
3. Nunagissaanissami aningaasartuutissat C-overslag. 

Imm. 05 Kulturikkut illorsuup Nipilersornermik ilinniarfilerlugu Atuakkanillu 
atorniartarfilerlugu allilerneqarnissaanut immikkut aningaasaliissuteqartoqarnissaanik 
qinnuteqaat 

Journal nr. 06.02.04 atuiffik 75-51-11 
 
Tunuliaqutaq 
Kulturikkut illorsuup Nipilersornermik ilinniarfilerlugu Atuakkanillu atorniartarfilerlugu 
allilerneqarnissaanut atuiffimmi 75-51-11-imi kommunalbestyrelsi 18 mil. koruuninik 
immikkoortitsinikuuvoq, tassungalu atugassamik kommunip pilersaarusiorfigineqarnerani tapiliussakkut 
nr. 49-kkut sanaartorfissamik immikkoortitsinikuulluni. Ilassusiinissamut kissaatigisamut tunngaviusoq 
tassaavoq, Nipilersornermik ilinniarfiup Serraviup illutaa Karl Sivertsenip Aqqutaaniittoq B-956 
oqummik eqqugaanikuunera aammalu imermik ajoquserneqarnikuunera kiisalu ingutsigassanngortutut 
nalilerneqarsimanera. Ilutigitillugu maanna atuakkanik atorniartarfiusoq Guutaap Aqqusernaniittoq 
ullutsinnut naleqqutinngilaq aammalu Sullivinnik Nakkutilliisoqarfiup piumasaqaataanut 
naammassinnigani. Suliffeqarfinnik marluusunik kulturikkut illorsuaq ilassuseqarneratigut, 
ataatsimoorussanik aaqqissuussinerni aamma sulisunut ataatsimoorussamik atugassarititaasuni 
ataqatigiinneruneq anguneqarsinnaavoq. Ungasinnerusoq isigalugu ilassutaa Nalunnguarfiup atuarfiata 
eqqaaniittumut timersortarfeeqqamut ilaneqarsinnaavoq aammalu taamaalilluni festivalinut 
annertunerusunut illumik ataatsimoortumik katersuuffeqalersinnaalluni. 
 
Tamanna tunngavigalugu sanaartortitsisup siunnersuutaa Nipilersornermik ilinniarfimmik, Atuakkanik 
atorniartarfimmik, Sunngiffimmi immikkoortortamit aammalu Taseralik peqatigalugit 2017-imi maajimi 
suliarineqarpoq. Sanaartortitsisup siunnersuutaatigut sanaartornermi aningaasartuutit 19-21 mil. 
koruuniussasut naatsorsuutigineqarpoq. 
2017-imi novembarip pingajuani Ilinniartitaanermut, Peqqinnermut, Sunngiffimi sammisanut 
Kulturimullu ataatsimiititaliap ataatsimiinnerani sanaartortitsup siunnersuutaa akuersissutigineqarpoq. 
Tamanna malillugu siunnersortinik neqeroortitsisoqarpoq, tassani Masanti akikinnerpaalluni. Kommunip 
missingersuutaatigut aningaasat immikkoortitanit missiliuummik C-mik 4,135 mil. koruuninik 
qaffasinnerusumik, siunnersuummik atugassiamik suliaqartoqarnikuuvoq (ilangussaq 1).  
2018-mi novembarip 26-ani Ilinniartitaanermut, Peqqinnermut, Sunngiffimmi sammisanut 
Kultureqarnermullu ataatsimiititaliaq ataatsimiinnermini siunnersuutitut atugassiaq akuersissutiginikuuaa 
aammalu 4,135 mil. koruuninik immikkut aningaasaliisoqarnissaanik qinnuteqartoqassasoq 
inassuteqaatigalugu (ilanngussaq 2) 
 
Maleruagassatigut tunngavissat  
Qeqqata Kommuniata karseqarnermut naatsorsuuserinermullu malittarisassai. 
Teknikkeqarnermut Aatsitassarsiornermut Avatangiisinullu ataatsimiititaliaq atuiffik 7-imut, 
sanaartornermut atuiffimmut akisussaasuvoq. 
Kommunip Kulturikkut illorsuaq B-1845 pigisarivaa, tassani ingerlanneqarnera Taseralimmut nammineq 
siulersuisoqartumut attartortitaralugu. 
 
Pissutsit atuuttut 
Siunnersuutitut atugassiap atuakkanik atorniartarfimmut nipilersornermillu ilinniarfimmut nunaminertaq 
atugassaa m2-t sanaartortitisup siunnersuutaa malippaa. Sanaartortitsisup siunnersuutaaniit 
naatsorsuutigisamit sanaartorneq akisuninngornikuuvoq, Kulturikkut illorsuup atsinnerpaamik 
portuffianiit elevatori majuartarfiillu inissinniarlugit qaartiterinissaq annertunerummat, Taseralimmullu 
nutaamik allaffimmik pilersitsisoqartussanngormat, illup ilassuserneqarnerata kingorna maanna 

allaffiusumi qaamanermut Sullivinnik Nakkutilliisoqarfiup piumasaqaatai 
malitsinneqarsinnaanngimmata. Ilassuseereernerup kingorna maanna Taseraliup allaffia 
igalaaqartinneqarani atuakkanik atorniartarfimmut inissiivinngussaaq. 
 
Atugassatut siunnersuut Nipilersornermut ilinniarfimmut, Atuakkanik atorniartarfimmut kiisalu 
Taseralimmut tusarniutigineqarnikuuvoq, illuatungeriillu pingasuusut tamarmik akuersissutigivaat. 
Kommunip pilersaarusiorfigineqarnerani tapiliussaq 49 naapertorlugu, ilassusiinermi maanna illup qaliata 
sivinganera portussusaalu assigissammagu, qaqqamik annertujaartumik qaartiterisoqarnissaa 
pisariaqarpoq. Pilersaarusiornermi tunngavissaq ilasutissamik inissiinissamut ataasiinnarmik 
periarfissiivoq, taamaalilluni nipilersornermik ilinniarfik aamma atuakkanik atorniartarfik sumiiffinni 
assigiinngitsuni marlunni ilassutaasinnaanngillat, nipip eqqarsaatigalugit imminnut ungasinnerusumik 
inissinneqarsinnaanngorlugit. Atugassatut siunnersuummi Nipilersornermik ilinniarfik Atuakkanik 
atorniartarfiup qeqqanii torsuusakkut avissaaqqavoq, taamaalilluni nipit eqqarsaatigalugit 
Nipilersornermut ilinniarfiup aamma Atuakkanik atorniartarfiup akornanni toqqaannartumik iigaqarani. 
Torsuusaq qeqqaniittoq iikkanik qilaamilu atortulersuutinik nipaallisaatilinnik iikkersorneqassapput 
kiisalu natilersorneqarnera pisuppaluttunut nipaallisaasersorneqarluni. Atuakkanik atorniartarfik 
kujammut sammisumik inissisimavoq, taamaalilluni qaamanermik pitsaasumik isaasoqassalluni 
Nalunnguarfiullu tungaanut isikkiveqassalluni, Taseraliup cafe-anut assingusumik. Innarluutilinnut 
appakaaffissanut tunngasut illup ilassutaata kangiatungaani matup eqqaani innarluutilinnut biilinut 
inissiisarfimmut Timersortarfeeqqap kujammut saneqqullugu nutaamik appakaaffeqalissapput.  Matu 
silarleq torsuusamut qeqqaniittumut Atuakkanik atorniartarfimmut Nipilersornermullu ilinnniarfimmut 
appakaaffissalerlugu toortakkamik ammaassutitaqassaaq, aammalu torsuusamiit elevatorimut Taseraliullu 
qulaanut ingerlaveqartumut appakaaffissaqassaaq. Taamaalilluni Taseraliup cafe-anit 
majuartarfikkoorluni imaluunniit elevatori atorlugu Atuakkanik atorniartarfiliartoqarsinnaalluni kiisalu 
Nipilersornermik ilinniarfimmukartoqarsinnaalluni. 
 
Atuilluartuunissakkut kingunerisinnaasai 
Taseralimmi atuakkank atorniartarfimmik Nipilersornermillu ilinniarfimmik illumik 
ataatsimoortitsinikkut, kulturikkut immikkoortumi aamma ingerlatsinikkut aningaasaqarnermi 
pisariillisaaasoqarnikkut ataqatigiinnerusumik sunniuteqarneq anguneqasinnaassaaq, ilutigitillugulu 
kulturimut avatangiisit imminnut ataqatigiinnerusut siammasinnerusullu pilersinneqarsinnaallutik. Illut 
ataatsimoortinnerisut cafe, perusuersartarfiit, saqqummersitsisarfiit aamma igaffimmi atortut ataatsimut 
atorneqartussanngorlugit avinneqarsinnaalissapput. 
Ataqatigiinnerusumik sunniutit anguneqarnerisigut, innuttaasunut kulturikkut neqeroorutit 
pitsaanerulissapput kiisalu Nipilersornermut ilinnarfimmut Atuakkanilllu atorniartarfimmi inini 
oqorsarluakkani nutaani ataatsimut ingerlatseqatigiinnikkut innaallagissamut kiassarnermullu 
sipaarutissat anguneqarsinnaallutik. 
 
Aningaasaqarnikkut allaffisornikkullu kingunerisinnaasai 
Kulturikkut illorsuup allilerneqarnissaanut atuiffimmi 75-51-10-mi 18 mil. koruuninik 
immikkoortitsisoqarnikuuvoq aammalu nipilersornermik ilinniarfiup illutarinikuusaani B-956-imi 
imermik ajoqusernermit taartisiassatut sillimmasiisarfimmit 280.929 koruunit aningaasartarissallugit. 
Missiliuut C-mi (ilanngussaq 3) sanaartornermut aningaasartuutit katillugit 22.416.000 koruuniupput, 
tassalu 4,135 mio. koruuninik aningaasartuuteqarnerulluni. Pequtinut nutaanut aningaasartuutit 
ilannguneqanngillat, Nipilersornermi ilinniarfimmi Atuakkanillu atorniartarfimmi pigineqartut 
nooqataanissaat ilimagineqarmat. 

Aningaasartuuteqarnerunissap kingunerisassaa tassaavoq, 4,135 mio. koruuninik immikkut 
aningaasaliisoqarnissaa. 
 
Siunnersuutitut atugassiami periarfissatut 4,135 mio. koruunit sipaarneqarnissaat toqqarneqassappat, 
taassuma kingunerissavaa nutaamik sanaartorneq 182 m2 missaani annikillisinneqarnissaa. Atuakkanik 
atorniartarfimmik tamakkiisumik 191 m2-mik peersineriinnaq taamak annertutigisumik sipaarutissamik 
tunniussisinnaavoq. Taassuma atuakkanik atorniartarfimmut maannakkut iniusut 
allangortiterneqarnissaannik pisariaqartilersissavaa, Sullivinnik Nakkutilliisoqarfiup piumasaqaataa 
malillugu sulisunut atugassarititaasut akuerineqarsinnaasumik inissaqartitsinngimmat. 
Anguniagaagaluartut ataqatigiinnerusumik sunniutaasussamut illup ilassutissaa annikillineqassappat 
annaasaqaat annertuujussaaq. Ilutigitillugu siunnersuummik atugassiamik nutaamik suliaqartoqassaaq, 
sanasunut suliamik neqeroortitsinnginnermi, piffisamik atuinerunermik pilersaarusiornermullu 
aningaasartuuteqarnerunermik kinguneqartumik.  
Immikkut aningaasaliissuteqarnissaq aatsaat 2020-mi pisariaqassaaq: 
 

Atuiffiup normua Atuiffiup taaguutaa Aningaasaliissutit Tapit Nutaamik 
aningaasaliineq 

75-51-10, 18-imi Kulturikkut 
illorsuarmik 
alliliineq 

18.000.000  18.000.000 

75-51-10, 20-mi Kulturikkut 
illorsuarmik 
alliliineq 

 4.135.000 4.135.000 

75-51-10 Katillugit  18.000.000 4.135.000 22.135.000 
 
Allaffeqarfiup naliliinera 
Allaffeqarfik naliliivoq, ilanngussaq 1-imi pilersaarusiornerup ingerlaqqinnissaanut, atugassatut 
siunnersuut taamak isikkoqartillugu akuersissutigineqassasoq, aammalu aningaasartuutaanerusussanut 
4,135 mio. koruuninik missingersuutini iluarsiissutissanik qinnuteqartoqassasoq, taamaalilluni atugassatut 
siunnersuummik nutaamik suliaqartoqarnissaa pinngitsoortinneqarluni, siunissami ingerlatsinermut 
ataqatigiinnermik angusaqartoqarluni kiisalu maannakkut atuakkanik atorniartarfimmi iniusunik 
allanngortiterinissaq pinngitsoortinneqarluni. 
 
Innersuussut 

Teknikkeqarnermut Aatsitassarsiornermut Avatangiisinullu ataatsimiititaliap Aningaasaqarnermut 
ataatsimiititaliamut Kommunalbestyrelsimullu innersuussutigissagaa innersuussutigineqarpoq: 

1. 2020-mut ukiunut missiliuuteqarfiusunut missingersuutini atuiffimmi 75-51-10-mi immikkut 
aningaasaliissutissat 4,135 mio. koruuninit akuersissutigineqassasut. 

2. Atugassatut siunnersuut malillugu kulturikkut illorsuarmik pilersaarusiorneq ingerlaqqissasoq 
 
Aalajangiineq 
Innersuussutigineqartoq akuersissutigineqarpoq. 

Ilanngussat 
1. Taseralik B-1845 Nipilersornermik ilinniarfilerlugu Atuakkanillu atorniartarfilerlugu 

allilerneqarnissaanut Masantimit atugassatut siunnersuut 
2 2018-imi novembarip 26-ni Ilinniartitaanermut, Peqqinnermut, Sunngiffimmi sammisanut 

Kultureqarnermullu ataatsimiititaliap ataatsimiinnerani imm. 6-itut imaqarniliaq.  
3 Taseralik B-1845 Nipilersornermik ilinniarfilerlugu Atuakkanillu atorniartarfilerlugu 

allilerneqarnissaanut missiliuut C 

Imm. 06 Kangerluarsunnguamut ikaartarfimmi pisuinnaat ikaartarfiannik pilersitsinissamut 
missingersuutit pillugit missingersuutitigut nuutsinissamik immikkullu 
aningaasaliisoqarnissaa pillugu qinnuteqaat. 

Journalnr. 23.03.03 
 
Tunuliaqutaq 
Kangerluarsunnguami ikaartarfimmi pisuinnaat ikaartarfiannik pilersitsisoqarnissaa pillugu 
Kommunalbestyrelsimi ilaasortamit Malene Ingemann-imit TAA ataatsimiititaliaa saaffiginnissummik, 
TAA-p 04-2014-imi ataatsimiinnermini suliaqarpoq. Suliami saqqummiussami ikaartarfimmik 
misissuisoqarnissaanik nassuiaasoqarpoq, ilutigitillugu pisuinnaat ikaartarfiannik pilersitsinissami 
suliassamut suliariumannittussarsiuussinermi atortussanik suliaqartoqarnissaanut tunngavissiisoqassasoq. 
– immikkoortoq ilanngussaq 1-itut ilanngunneqarpoq. 
Pisuinnaat ikaartarfiannik pilersitsinissamut, sanaartornermut missingersuutini 2018-imi 2.5 mio. 
koruunit immikkoortinneqarpoq.  
RAMBØLL ikiorsiullugu 2018-ip aasaani ikaartarfimmik misissuisoqarpoq, ilutigitillugulu pisuinnaat 
ikaartarfiannik pilersitsinissamut neqeroortitsinermut atortussat suliarineqarlutik. 
2018-imi novembarimi suliassamut neqeroortitsisoqarnikuuvoq, 2019-imi januaarip qiteqqunnerani 
suliariumannittussarsiuunneqartussanngorlugu. 
"Aki appasinnerpaaq" neqeroortitsineq iluseqartinneqarpoq. Neqeroorutit marluk tullinnguuttunik akitallit 
tiguneqarput: 
Neqeroorut 1: 3.578.919 kr. 
Neqeroorut 2: 5.863.550 kr. 
Suliariumannittussarsiuussinermi imaqarniliaq ilanngussaq 2-tut ilanngunneqarpoq. 
Pisuinnaat ikaartarfiannik pilersitsinissaq pillugu suliassap saniatigut, nakkutilliisuunissami 
sanaartornermilu aqutsisuunissamik RAMBØLL neqerooruteqarnikuuvoq. Neqeroorut 100.000 t. 
koruuninik naleqarpoq. 
Suliariumannittussarsiuussinermi atortunik suliaqarnissamut siunnesortinut atuiffimmi 72.19.10-mi 
aningaasanik atuisoqarnikuuvoq 225.000 kr. 
Sanaartornermi aqutsisuuneq pilersaarusiorneq nakkutilliisuunerlu ilanngullugit, pilersitsineq katillugit 
3.929.000 koruuninik akeqassaaq.  
Entreprenørimik akikinnerpaamik neqerooruteqarnikuusumik isumaqatigiissusiorniarluni, 
ingerlanneqarnissaanut suli aningaasanik pisariaqartitsisoqarpoq. Matumuunakkut pisuinnaat 
ikaartarfiannik pilersitsinissamut aningaasat sinneruttut pillugit innersuussut una tunngassuteqarpoq. 
 
Maleruagassatigut tunngavissat 
Qeqqata Kommuniata karseqarnermut naatsorsuuserinermullu malittarisassai. 
Neqeroortitsinermi inatsit. 
 
Pissutsit atuuttut 
Akiani illoqarfiup ilaa ineriartortinneqaraluttuinnarpoq. Kingullertigut meeqqerivimmik nutaamik 
pilersitsisoqarnissaa pilersaarutaavoq. Kangerluarsunnguami ikaartarfimmi pisuinnaat ikaartarfiannik 
pilersitsisoqarnissaanut pisariaqartitsinerup angallannermi isumannaallisaaneq annertusitissavaa. 
Pisuinnaat sikkilertullu amerlasuut ikaartarfik atortarpaat, amerlasuullu mittarfimmut aqqusineq, 
ikaartarfik aqqusaarlugu, timigissaatitut atortarlugu. Ikaartarfik biilinik ingerlavissaannarnik 
atortoqarmat, pisuinnaat isumannaatsumik ikaartarfimmik atuisinnaaqqullugit, pisuinnaat ikaartarfiannik 
angallanneq immikkooortinneqarnissa pisiaqartutut isigineqarpoq. 

Sulariumannittussarsiuussinermut atortussanut sanaartornermut atuiffimmi aningaasanik 
atuisoqarnikuummat, sanaartornermut atuiffimmi aningaasat sinneruttut katillugit 2.250.000 
koruuniupput. 
Taamaalilluni atuiffimmi 72.19.10-mi 1.428.919 koruunit amigaatigineqarput. 
Teknikkeqarnermut Avatangiisinullu immikkoortortaq sanaartornermut atuiffinni allani aningaasanik 
nassaarnikuuvoq. Aningaasat katillugit 735.000 koruuninik amerlassuseqarput, taakkulu 
nuutsinneqarnissaat pillugu akuerineqarnissaat innersuussutigineqarpoq. 
Aningaasat sinneruttut immikkut aningaasaliissutissatut qinnutigineqartut 694.000 koruuninik 
amerlassuseqarput. 

Nuussineq 
 

 
Immikkut aningaasaliissutit 

 
  

Atuiffik Suunera Aningaasaliis
sutit 

Nuussineq Nutaamik 
aningaasaliine
q 

72-19-10 Kangerluarsunnguami 
pisuinnarnut ikaartarfik 

2.250.000 +735.000 3.235.000 

72-99-12 Kommunip talittarfiutaa 393.000 -393.000 0 

72-01-10 SISIMIUNI ASFALTERINEQ 342.000 -342.000 0 

 Aningaasat 
pisariaqartinneqartut 
katillugit 

3.235.000 0 3.235.000 

Atuiffik Suunera Aningaasaliis
sutit 

Tapit Nutaamik 
aningaasaliine
q 

72-19-10 Kangerluarsunnguami 
pisuinnarnut ikaartarfik 

2.250.000 694.000 3.194.000 

 Aningaasat 
pisariaqartinneqartut 
katillugit 

2.250.000 694.000 3.194.000 

Suliniummut immikkut aningaasaliissutissat nuutsitassallu tamakkiisut: 

Atuilluartuunissakkut kingunerisinnaasai 
Akiani innuttaasut amerligaluttuinnartunut aammalu ikaartarfimmi pisuinnarnut arpattunullu pisuinnaat 
ikaartarfiannik pilersitsineq atuilluartuunerussaaq, tamaalluni inunnik ajutoortoqassanani ilutigitillugulu 
ulluinnarni inuit timimik aalatitsinerunissaannik kajumissaataassalluni. 
Ilutigitillugu ikaartarfik sivisunerusumik piusinnaanissaa qulakkeerniarlugu ingerlaavartumik 
nakkutiginninnissaq aserfallatsaaliisoqarnissaalu piumasaqaataavoq, ikaartarfik Sisimiuni 
atortulersuinermi pingaaruteqarluinnartut ilagimmassuk. 
 
Aningaasaqarnikkut allaffisornikkullu kingunerisinnaasai 
Atuiffimmi 72.19.10 - "SISIMIUNI AKIANUT IKAARTARFIMMI PISUINNAAT AQQUTAAT" 
aallaqqaammut 2.5 mio. koruunit immikkoortinneqarnikuupput. Taakkunannga neqeroortitsinermi 
atortussanut suliaqarnermut siunnersortinut aningaasanik atuisoqarnikuuvoq. 
Taamaalilluni maanna 2.250 mio. koruuniupput. 
Sanaartornermut aqutsineq nakkutilliinerlu ilanngullugit, pilersitsinissamut aningaasat tamakkiisut 
atorneqartussat 3.679.000 koruuniupput. Taakkunannga 1.429.000 koruunit nassaarineqarnissaat 
pisariaqartinneqarpoq. 
Eqitsimmi qulaaniittumi - "nuussinerit" sanaartornermut atuiffinnit marluusunit nuussisoqarnissaa 
siunnersuutigineqarpoq. 
Sanaartornermut atuiffimmi 72-99-12 "Kommunip talittarffiutaa"-nit aningaasat sinneruttut, 
usingiaasartutut suliffeqarfinnut containerinut innaallagissap aqqutaannut 24-nut pilersinneqarnissaannut 
atorneqarnikuupput. Sanaartornermi suliassaq taanna naammasineqareernikuuvoq, aningaasallu 
sinneruttut sanaartornermik suliasamut "ikaartarfimmi pisuinnarnut ikaartarfik"-mmut nuunneqarnissaat 
innersuussutigineqarpoq. 
Aammattaaq sanaartornermut atuiffimmi "Sisimiuni asfalterineq"-mit aningaasat sinneruttut 2018-imi 
asfalterinermut atorneqanngitsoortut atuiffimmut nuunneqarnissaat innersuussutigineqarpoq. 
Atuiffinni kalluarneqartuni suliniutit naammassereermata, pisuinnaat ikaartarfiannut nuussinissatut 
atugassaqqitsinneqartutut nalilerneqarput. 
 
Allaffeqarfiup naliliinera 
2014-imi suliap saqqummiunneqarnerani nalornissutigineqarpoq, Namminersorlutik Oqartussat 
imaluunnit kommuni ikaartarfimmik ingerlatsinermut aserfallatsaaliinermullu akisussaasuunersoq, 
taakkununnga ilanngullugu pisuinnaat ikkaartarfianik pilersitsinissamut kina akisussaasuunersoq. 
Akisussaasuunermut tunngasut paasiniarlugit 2014-imi Teknikkimut Avatangiisunullu immikkoortortaq 
Namminersorlutik Oqartussanut attaveqarpoq. Apeqqutaasumik paasinnilersitsisoq, Namminersorlutik 

Atuiffik Suussusaa Aningaasali
issutit 

Immikkut 
aningaasaliissutit 

Nuussineq  Nutaamik 
aningaasaliineq 

72-19-10 Kangerluarsunnguami 
pisuinnarnut 
ikaartarfik 

2.500.000 694.000 735.000 3.929.000 

 Aningaasaliinissamik 
pisariaqartitat 
katillugit 

2.500.000 694.000 735.000 3.929.000 

Oqartussanit akissuteqaat ilanngussaq 3-tut ilanngunneqrpoq. Ikaartarfik Kommunip pigisaraa 
taamaalillunilu ingerlatsinermut aserfallatsaaliinermullu kommuni akisussaasuulluni kiisalu pisuinnaat 
ikaartarfiannik pliersitsinissamut akisussaasuulluni. 
 
Nuussinissatut immikkullu aningaasaliissutissatut nassuiaataasut akuersissutigineqarnerisigut, pisuinnaat 
ikaartarfiannik pilersitsinissaq pillugu isumaqatigiissusiorfigineqarsinnaavoq 
suliariumannittussarsiuussinermi akikinnerpaaq. Kingusinnerpaamik 2019-imi septembarimi pisuinnaat 
ikaatarfiat nammassineqarsinnaasoq atorneqalersinnaasorlu nalilerneqarpoq. 
 
Innersuussut 
Ataatsimiititaliamut akuereqqullugu Teknikkeqarnermut Avatangiisinullu immikkoortortap 
innersuussutigaa 
 
Nuussinissatut nassuiaataasut akuersissutigineqassasut, taamaalilluni atuiffimmit 72-99-12 "Kommunip 
talittarfiutaa" aamma atuiffik 72-01-10 "2018-imi Sisimiuni Asfalterineq" atuiffimmut 72-19-10 
"Kangerluarsunnguami pisuinnarnut ikaartarfik"-mmut 735.000 koruunit nuunneqarlutik. 2019-nimut 
missingersuusiorfimmi. 
 
Sanaartugassatut pilersaarummut atuiffik 72-19-10 "Kangerluarsunnguami pisuinnarnut ikaartarfik"-
mmut 694.000 koruuninik immikkut aningaasaliissuteqartoqassasoq 2019-nimut missingersuusiorfimmi. 
 
Aalajangiineq 
Innersuussutigineqartoq akuersissutigineqarpoq. 
 
Aningaasaqarnermut kommunalbestyrelsimut suliaq ingerlassaaq. 
 
Ilanngussat 

1. TMU imm. 04 – 2014  
2. Pisuinnaat ikaartarfiannik pilersitsinissamut suliassamut suliariumannittussarsiuussinermit 

imaqarniliaq. 
3. akisussaasuunermut tunngasut - Namminersorlutik Oqartussanit akissuteqaat. 

Imm.07 Illumik eriagisassamik ingutserineq. 

Journal nr. B-316, Maniitsoq. 
 
Tunuliaqutaq 
Nunaminertamik nutaamik illumik sanaartortoqarnissaa siunertaralugu, Maniitsumi illu affarleriiusup B-
316 ingutserneqarnissaa pillugu kissaateqartoqarpoq. Kommunip pilersaarusiorfigineqarnerani B-316 
eriagisassatut toqqagaavoq. 
 
Maleruagassatigut tunngavissat 
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 
november 2010-imeersoq 
 
Pissutsit atuuttut 
Kommunit kommuninut pilersaarutinik suliaqaqqaartussanngormata, Aningaasaqarnermut qullersaqarfik 
1990-imi "Gule Bynotater" taaguutilinnik arlalinnik suliaqarnikuuvoq. Aningaasaqarnermut 
qullersaqarfiup eriagisassatut isigisai, tassunga ilaalluni B-316, illut assigiinngitsut allakkiami 
toqqartorneqarput. Maniitsup Kommuneanut kommunip pilersaarutaani siullermi "Gule Bynotat" 
tunngavigalugu B-316 eriagisassanngortinneqarpoq, taamatullu inissisimanera Qeqqata Kommunianut 
kommunimut pilersaarummi ingerlateqqinneqarluni.  
 
Piginnittuusimasup 2004-mi toqukkut qimagunnerata kingornali B-316 najorneqarnikuunngilaq, illlulu 
maannakkut annertuumik aserfallaqqavoq. Taanna Maniitsup qiterpasissuani, atuarfiup akiani Brugsenip 
saniani ersarissorujussuulluni inissisimavoq.  Maannakkut illu tunineqarnikuuvoq, toqqavianilu nutaamik 
illuliorusulluni ingutserneqarnissaa pisisup kissaatigivaa. Illu ingutserneqarsinnaaqqullugu, kommunimit 
ingutserinissamut akuersissummik peqaqqaartussaavoq. 
 
Atuilluartuunissakkut kingunerisinnaasai 
Sanaartorfigissaanermut aningaasartuutit taamak qaffasitsigitillugit, nutaanut inissaqartitsiumalluni illut 
nutaanngitsut, aserfallassimasut ingutsernissaat atuilluartuuneruvoq. 
 
Aningaasaqarnikkut allaffisornikkullu kingunerisinnaasai 
Kommunimut aningaasaqarnikkut kinguneqassanngilaq. 
 
Allaffeqarfiup naliliinera 
Illu taamanikkut eriagisassanngortinneqarnikuuvoq, ukiunili amerlasuuni najorneqannginnerani 
aserfallannikorujussuuvoq, maannakkullu lloqarfiup qeqqanut kusanaallisaataannanngornikuulluni. Illup 
ilusaa ullutsinnut naleqqukkunnaarnikuuvoq, illullu iluarsaannissaanut arlaat 
aningaasaleerusuttoqarnissaa ilimanaateqarani. Taamaattumik illumik nutaamik taarserneqarnissaa 
kissaatiginartorujussuuvoq. 

Innersuussut 
Teknikkeqarnermut Avatangiisinullu ataatsimiititaliamut innersuussutigineqarpoq, B-316 
ingutserneqarnissaanut kommuni akuersissuteqassasoq. 
 
Aalajangiineq 
Innersuussutigineqartoq akuersissutigineqarpoq. Suliaq kommunalbestyrelsimukassaaq. 
 
Ilanngussat 

1. Asseq 
2. Nunap assinga 

Imm. 08 Portusooq-mi torersaaneq. 

Journal nr. 27.10 
 
Tunuliaqutaq 
Maniitsumi inuussutissarsiuuteqarfimmi Portusooq-mi torersaasoqarnissaa kommunalbestyrelsimit 
kissaatigineqarnikuuvoq. Immikkoortumi suliniutit ingerlanneqarsimasut pillugit Maniitsumi TAI 
nassuiaammik suliaqarnikuuvoq. 
 
Maleruagassatigut tunngavissat 
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. 
november 2010-imeersoq 
 
Pissutsit atuuttut 
Ukiut ingerlanerini Maniitsumi inuussutissarsiuuteqarfimmi Portusooq-mi saviminikut eqqagassalu 
amerliartornikuupput. Immikkoortumi nunaminertamik atugassinneqarnikuusut nunaminertaminni 
torersaanissaannik Maniitsumi TAI ingerlatsileruttorpoq. 
 
Innersuussut 
Teknikkeqarnermut Avatangiisinullu ataatsimiititaliamut innersuussutigineqarpoq, nassuiaat tusaatissatut 
tiguneqassasoq. 
 
Aalajangiineq 
Tusaatissatut tiguneqarpoq. 
 
 
Ilanngussat 

1. Portusooq-mik torersaanissamut nassuiaat iliuusissatullu pilersaarut. 
2. Maannakkut atorneqarneranut, suliassatullu eqqarsaatinut siunissamullu nassuiaat. 

Imm. 09 Paasissutissiineq, Kalaallit qimmiinik qimuttunik allamiunik akusaaratarsinnaaneranik 
pasilliineq. 

Journal nr.72.02.00 
 
Tunuliaqutaq 
Allamiut qimmiinik Kalalallit qimmiisa qimuttut akusaaratarsinnaanerinik pasilliutinik 
saqqummertoqarnikuuvoq.' Ilaatigut Qeqqata Kommuniani qimminik marlunnik. Allamiut qimmiinik 
akusaasoqarsimanera pillugu pasilliutaasut tunngavigalugit, nuna tamakkerlugu unammersuarnissami 
Qeqqata Kommunia peqataanissaanik mattunneqassasoq KNQK aalajangiisimavoq. Maanna Uumasut 
nakorsaqarfianiit suliami aalajangiisoqarnikuuvoq. 
 
Maleruagassatigut tunngavissat: 
Qimmit qimuttut kiisalu qimmeqarneq qitsuuteqarnerlu pillugit Inatsisartut inatsisaat nr. 18, 30. oktober 
1998-imeersoq 
Qeqqata Kommuniani qimmeqarnermi ileqqoreqqusaq  
 
Pissutsit atuuttut 
Qimminit assit aamma kommunimit paasissutissat tunngavigalugit Uumasut nakorsaqarfiat 
inaarutaasumik aalajangiinikuuvoq. Qimmit allamiut qimmiinik akusaasimanissaannut naammattunik 
uppernarsaatissaqanngitsoq aalajangiipput. Kiisalu qimmeqarfinni qimmini qimuttuni taakku isikkuisut 
isikkoqartut. Aalajangiineq 2019-imi januaarip 30-ani nassiunneqarpoq. Taamaalilluni Qeqqata 
Kommunianit peqataasussanik mattusseqqaannarnissamut KNQK tunngavissaaruppoq. Qeqqata 
Kommuniani qimussertartunik mattussineq pillugu atorunnaarsitsineq pillugu nalunaarummik 2019-imi 
januaarip 30-ani Qeqqata Kommunianut takkuttoqarpoq. 
 
Aningaasaqarnikkut allaffisornikkullu kingunerisinnaasai 
Aningaasaqarnikkut kinguneqartussaanngilaq. Allanik pisoqarsinnaanernut maanna periutsimut 
allaffeqarfik paasisaqarnerulerpoq. 
 
Allaffeqarfiup naliliinera 
Qeqqata Kommuniani suliat naammassisutut allaffeqarfiup isigivai. Annertunerusumik 
kinguneqaqqinnginnissaa naatsorsuutigineqarpoq. Tamatuma saniatigut allamiut qimmiinik kalaallit 
qimmiinik qimuttunik akusinissaq pillugu sulianik misissuisarnissamut periarfissaasut misilerarneqarput. 
Nalilersuineq paasissutissat assillu tunngavigalugit ingerlanneqarpoq. 
Qeqertarsuarni qimmeq ataaseq pillugu suliaq ataaseq suli naammassinneqanngilaq. Uani Sananeqaatsit 
atorlugit misissuineq suli pissarsiarineqanngilaq. 
Sananeqaatinik misissuinerit akisoorujussuupput. Taamaattumik Qeqqata Kommuniani suliani 
atorneqarnikuunngillat. 
Taakku saniatigut naatsorsuutigineqarpoq, suliat taakku aamma inuit allamiut qimmiinik kalaallit 
qimmiinik akusiniarniarlutik misileraarusuttut tunuarsimaalernissaannik kinguneqassasoq. 
 
Innersuussut 
Teknikkimut Avatangiisinullu immikkoortortap TAAA-mut akuereqqullugu innersuussutigaa, 
 
suliaq paasissutissatut tiguneqassasoq. 

Aalajangiineq 
Paasissutissatut tiguneqarpoq. 
 
Ilanngussat 

1. Uumasunut nakorsaqarfimmit nalunaarut. 
2. KNQk-mit nalunaarut 

Imm. 10 Tamalaat. 
Emilie Olsen aamma Sofie-Dorthe-ip aqqusinermi sillimaniarnermut siuliani innersuussutigineqartut 
aqqusinernut tunngasut piviusunngortsinneqassasut. 
 
Utoqqaat pisinnaanerusut nikkorsuarni inissiaanniik inuinnaat ikaartarfianik/pisuffiat (fodgænger 
overgang) sananeqarnissaa kissaatigineqarpoq. 
 
Borgmesteri ataatsimiititaliap siulittaasualu teknikkeqarfimmi immikkoortortaqarfik peqatigalugu, 
illoqarfimmi angallannermi isumannaallisaaneq eqqartussallugu. 
 
Ataatsimiititaliaq tulliani ataatsimiileruni 2020-imi missingersuusiornermi illoqarfimmi angallanniarneq 
tunngaviusumik eqqartorneqassalluni. 
 
Sofie-Dorthe, Qaqortorsuarmut angalaniarnermi pilersaarusiornermi Kommunalbestyrelse-imi ilaasortat 
peqataanissaat kissaatigivaa ilaatigut Sirius inunnik 12-inik ilaasoqarsinnaasoq ulikkaarnissaa 
iluatsigalugu. 

